
ლანჩხუთის	მუნიციპალიტეტის	საკრებულოს

ბიუროს	სხდომის

ოქმი	№6

ქ.	ლანჩხუთი

17.	05.	2022	წელი

ბიუროს	 სხდომას	 ესწრებოდნენ:	ლანჩხუთის	 მუნიციპალიტეტის	 საკრებულოს
თავმჯდომარე	 ბესიკ	 ტაბიძე,	 მუნიციპალიტეტის	 საკრებულოს	 თავმჯდომარის
პირველი	 მოადგილე	 ემზარ	 თევდორაძე,	 მუნიციპალიტეტის	 საკრებულოს
თავმჯდომარის	 მოადგილეები:	 ვერიკო	 კვირკველია	 და	 გიორგი	 ჩახვაძე,
საკრებულოს	 იურიდიულ	 საკითხთა	და	 ეთიკის	 კომისიის	თავმჯდომარე	 გიორგი
ხელაძე,	საკრებულოს	ეკონომიკის,	ქონების	მართვისა	და	ბუნებრივი	რესურსების
საკითხთა	 კომისიის	 თავმჯდომარე	 ზაზა	 წულაძე,	 საკრებულოს	 სივრცით-
ტერიტორიული	 დაგეგმარებისა	 და	 ინფრასტრუქტურის	 კომისიის	 თავმჯდომარე
გიორგი	 იმნაიშვილი,	 საკრებულოს	 ფრაქცია	 ,,ქართული	ოცნება-დემოკრატიული
საქართველოს“	 თავმჯდომარე	 ია	 მოქია,	 ფრაქცია	 ,,ლანჩხუთი
საქართველოსთვის“	 თავმჯდომარე	 მაკა	 მშვიდობაძე,	 საკრებულოს	 აპარატის
პირველი	 რანგის	 პირველადი	 სტრუქტურული	 ერთეულის	 ხელმძღვანელი
(აპარატის	 უფროსი)	 ნინო	 ძიძიგური,	 საკრებულოს	 აპარატის	 მეორე	 რანგის
მეორადი	 სტრუქტურული	 ერთეულის	 ხელმძღვანელი	 ნანა	 ბზეკალავა,
საკრებულოს	 აპარატის	 მესამე	 რანგის	 პირველი	 კატეგორიის	 უფროსი
სპეციალისტი	 ნუნუ	 სულაკაძე,	 საკრებულოს	 აპარატის	 მესამე	 რანგის	 პირველი
კატეგორიის	 უფროსი	 სპეციალისტი	 იურიდიულ	 საკითხებში	 რუსუდან
გვარჯალაძე,	 საკრებულოს	 აპარატის	 მესამე	 რანგის	 პირველი	 კატეგორიის
უფროსი	 სპეციალისტი	 საზოგადოებასთან	 ურთიერთობის	 საკითხებში	 ლაშა
სარჯველაძე.

სხდომას	ესწრებოდნენ	მოწვეული	 სტუმრები:	ლანჩხუთის	 მუნიციპალიტეტის
მერი	 ალექსანდრე	 სარიშვილი,	 მერიის	 საფინანსო-საბიუჯეტო	 სამსახურის
უფროსი	 როლანდ	 ლაშხია,	 მერიის	 იურიდიული	 სამსახურის	 უფროსი	 შოთა
ჩაგუნავა,	ადგილობრივი	მედიის	წარმომადგენელი.

საკრებულოს	 თავმჯდომარემ	 ბესიკ	 ტაბიძემ	 სოლიდარობა	 გამოუცხადა
უკრაინელ	 ხალხს	 და	 მიმართა	 სხდომაზე	 მყოფთ	 წუთიერი	 დუმილით	 პატივი
მიეგოთ	დაღუპული	 ადამიანების	 ხსოვნისთვის.	 მან	 ასევე	 აღნიშნა,	რომ	ბიუროს



სხდომის	დღის	წესრიგის	განსაზღვრის	შემდეგ	შემოვიდა	ერთი	საკითხი:

1.	 „ლანჩხუთის	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2021	 წლის	 25	 ნოემბრის	 N26
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	დადგენილების	მისაღებად	ადმინისტრაციული	წარმოების	დაწყების
შესახებ“	ლანჩხუთის	მუნიციპალიტეტის	საკრებულოს	განკარგულების	პროექტის
საკრებულოს	სხდომის	დღის	წესრიგის	პროექტში	შეტანის	სავარაუდო	თარიღის
დადგენის	შესახებ.

/მომხსენებელი	როლანდ	ლაშხია/

საკრებულოს	 თავმჯდომარემ,	 ბესიკ	 ტაბიძემ	 მოუწოდა	 ბიუროს	 წევრებს
აღნიშნული	საკითხი	დამატებოდა	დღის	წესრიგის	პროექტს.

კენჭისყრას	ესწრებოდა	ბიუროს	8	წევრი.

მომხრე	ბიუროს	8	წევრი,	წინააღმდეგი	არც	ერთი.

საკრებულოს	 თავმჯდომარემ,	 ბესიკ	 ტაბიძემ	 ბიუროს	 წევრებს	 გააცნო	 დღის
წესრიგის	პროექტი:

1.„ლანჩხუთის	 მუნიციპალიტეტის	 ტერიტორიაზე	 ადგილობრივი	 მოსაკრებლების
შემოღების,	 გადახდის	 ინსტრუქციის,	 დაგვა	 დასუფთავების	 და	 ნარჩენების
განკარგვის	 წესის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	2015	წლის	31	ივლისის	N34	დადგენილებაში	ცვლილების	შეტანის
თაობაზე“	ლანჩხუთის	მუნიციპალიტეტის	საკრებულოს	დადგენილების	პროექტის
საკრებულოს	 კომისიებში,	 ფრაქციებში	 დაგზავნის,	 ძირითადი	 კომისიის
განსაზღვრის,	 განხილვის	 ვადებისა	 და	 საკრებულოს	 სხდომის	 დღის	 წესრიგის
პროექტში	შეტანის	სავარაუდო	თარიღის	დადგენის	შესახებ.

/მომხსენებელი	შოთა	ჩაგუნავა/

2.	 „მშენებლობის	 (გარდა	 განსაკუთრებული	 მნიშვნელობის	 რადიაციული	 ან
ბირთვული	ობიექტების	მშენებლობისა)	სანებართვო	მოსაკრებლის	შემოღების	და
სანებართვო	 მოსაკრებლის	 გადახდის	 ინსტრუქციის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	 პროექტის
საკრებულოს	 კომისიებში,	 ფრაქციებში	 დაგზავნის,	 ძირითადი	 კომისიის
განსაზღვრის,	 განხილვის	 ვადებისა	 და	 საკრებულოს	 სხდომის	 დღის	 წესრიგის
პროექტში	შეტანის	სავარაუდო	თარიღის	დადგენის	თაობაზე.

/მომხსენებელი	შოთა	ჩაგუნავა/

3.	„ლანჩხუთის	მუნიციპალიტეტის	ადმინისტრაციულ	საზღვრებში	(გარდა	სოფელ
მალთაყვიდან	 მდინარე	 სეფისწყალამდე	 შავი	 ზღვის	 ნაპირიდან	 500	 მეტრის
რადიუსში	 არსებულ	 დასახლებებში	 და	 დასახლებათა	 შორის	 არეალებში
მოქცეული	ტერიტორიისა)	II	კლასის	ინდივიდუალური	საცხოვრებელი	სახლების,
მათი	 ფუნქციონირებისათვის	 განკუთვნილი	 II	 კლასის	 დამხმარე	 ხასიათის
შენობა-ნაგებობებისთვის	 და	 II	 კლასის	 ღობეების	 მშენებლობისათვის
(რეკონსტრუქციისათვის)	 მშენებლობის	 დეტალური	 შეტყობინების	 დადგენის
შესახებ“	ლანჩხუთის	მუნიციპალიტეტის	 საკრებულოს	დადგენილების	 პროექტის
საკრებულოს	 კომისიებში,	 ფრაქციებში	 დაგზავნის,	 ძირითადი	 კომისიის
განსაზღვრის,	 განხილვის	 ვადებისა	 და	 საკრებულოს	 სხდომის	 დღის	 წესრიგის
პროექტში	შეტანის	სავარაუდო	თარიღის	დადგენის	თაობაზე.

/მომხსენებელი	შოთა	ჩაგუნავა/

4.	„ლანჩხუთის	მუნიციპალიტეტის	საკრებულოს	იურიდიულ	საკითხთა	და	ეთიკის
კომისიის	 დებულების	 დამტკიცების	 შესახებ“	 ლანჩხუთის	 მუნიციპალიტეტის



საკრებულოს	 დადგენილების	 პროექტის	 საკრებულოს	 კომისიებში,	 ფრაქციებში
დაგზავნის,	 ძირითადი	 კომისიის	 განსაზღვრის,	 განხილვის	 ვადებისა	 და
საკრებულოს	სხდომის	დღის	წესრიგის	 პროექტში	 შეტანის	 სავარაუდო	თარიღის
დადგენის	თაობაზე.

/მომხსენებელი	გიორგი	ხელაძე/

5.	 „ლანჩხუთის	 მუნიციპალიტეტის	 საკრებულოს	 რეგლამენტის	 დამტკიცების
შესახებ“	ლანჩხუთის	მუნიციპალიტეტის	საკრებულოს	2018	წლის	30	მარტის	№15
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 პროექტის	 საკრებულოს	 კომისიებში,	 ფრაქციებში
დაგზავნის,	 ძირითადი	 კომისიის	 განსაზღვრის,	 განხილვის	 ვადებისა	 და
საკრებულოს	სხდომის	დღის	წესრიგის	 პროექტში	 შეტანის	 სავარაუდო	თარიღის
დადგენის	შესახებ.

/მომხსენებელი	გიორგი	ხელაძე/

6.	 ლანჩხუთის	 მუნიციპალიტეტის	 2022	 წლის	 ბიუჯეტის	 პირველი	 კვარტლის
ანგარიშის	მოსმენის	შესახებ.

/მომხსენებელი	როლანდ	ლაშხია/

7.	 ლანჩხუთის	 მუნიციპალიტეტის	 2022	 წლის	 ბიუჯეტის	 აპრილის	 თვის
შესრულების	ანგარიშის	მოსმენის	თაობაზე.

/მომხსენებელი	როლანდ	ლაშხია/

8.	 „ლანჩხუთის	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2021	 წლის	 25	 ნოემბრის	 N26
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	დადგენილების	მისაღებად	ადმინისტრაციული	წარმოების	დაწყების
შესახებ“	ლანჩხუთის	მუნიციპალიტეტის	საკრებულოს	განკარგულების	პროექტის
საკრებულოს	სხდომის	დღის	წესრიგის	პროექტში	შეტანის	სავარაუდო	თარიღის
დადგენის	შესახებ.

/მომხსენებელი	როლანდ	ლაშხია/

9.სხვადასხვა	საკითხები.

დღის	წესრიგის	პროექტთან	დაკავშირებით	ბიუროს	წევრების	მიერ	შენიშვნები	არ
გამოთქმულა.

საკრებულოს	თავმჯდომარემ,	 ბესიკ	ტაბიძემ	 კენჭი	 უყარა	დღის	 წესრიგის
პროექტს.

კენჭისყრას	ესწრებოდა	ბიუროს	8	წევრი.

მომხრე	ბიუროს	8	წევრი,	წინააღმდეგი	არც	ერთი.

დღის	 წესრიგით	 გათვალისწინებული	 საკითხების	 განხილვის	 დაწყებამდე
ლანჩხუთის	 მუნიციპალიტეტის	 საკრებულოს	 ბიურომ	 იმსჯელა	 საკრებულოს
მორიგი	სხდომის	მოწვევის	თარიღის	შესახებ.

საკრებულოს	მორიგი	სხდომის	მოწვევის	თარიღად	განისაზღვრა	2022	წლის
25	მაისი,	12:00	საათი.

კენჭისყრას	ესწრებოდა	ბიუროს	8	წევრი.

მომხრე	ბიუროს	8	წევრი,	წინააღმდეგი	არც	ერთი.



დღის	 წესრიგის	 პირველი	 საკითხი:	 „ლანჩხუთის	 მუნიციპალიტეტის
ტერიტორიაზე	 ადგილობრივი	 მოსაკრებლების	 შემოღების,	 გადახდის
ინსტრუქციის,	 დაგვა	 დასუფთავების	 და	 ნარჩენების	 განკარგვის	 წესის
დამტკიცების	 შესახებ“	ლანჩხუთის	 მუნიციპალიტეტის	 საკრებულოს	 2015	 წლის
31	 ივლისის	 N34	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 პროექტი	 სხდომას	 გააცნო
მერიის	იურიდიული	სამსახურის	უფროსმა	შოთა	ჩაგუნავამ.	მან	განმარტა,	რომ
საკრებულოს	 ფრაქცია	 „ქართული	 ოცნება	 დემოკრატიული	 საქართველოს“
თავმჯდომარის,	 ქალბატონ	 ია	 მოქიას	 მიერ,	 ბიუროს	 სხდომაზე	 ფრაქციის
სახელით	 გამოთქმული	 მოსაზრების	 გათვალისწინებით,	 წარმოდგენილია
დადგენილების	კორექტირებული	პროექტი,	რომლის	თანახმად:

მუხლი	 1.	 „ლანჩხუთის	 მუნიციპალიტეტის	 ტერიტორიაზე	 ადგილობრივი
მოსაკრებლების	 შემოღების,	 გადახდის	 ინსტრუქციის,	 დაგვა-დასუფთავების	 და
ნარჩენების	 განკარგვის	 წესის	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2015	 წლის	 31	 ივლისის	 N34	 დადგენილებაში
შევიდეს	ცვლილება,	კერძოდ:

ა)	 დადგენილების	 პირველი	 მუხლის	 „ა“	 და	 „დ“	 ქვეპუნქტები	 ამოღებულ
იქნას;

ბ)	დადგენილების	მე-3,	მე-4	და	მე-6	მუხლები	ამოღებულ	იქნას;

გ)	დადგენილების	მე-8	მუხლის	„ბ“	და	„ე“	ქვეპუნქტები	ამოღებულ	იქნას.

ბიუროს	წევრების	მიერ	დადგენილების	პროექტთან	დაკავშირებით	შენიშვნები	და
წინადადებები	არ	გამოთქმულა.

ბიურომ	მიიღო	გადაწყვეტილება:

1.„ლანჩხუთის	 მუნიციპალიტეტის	 ტერიტორიაზე	 ადგილობრივი	 მოსაკრებლების
შემოღების,	 გადახდის	 ინსტრუქციის,	 დაგვა	 დასუფთავების	 და	 ნარჩენების
განკარგვის	 წესის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	2015	წლის	31	ივლისის	N34	დადგენილებაში	ცვლილების	შეტანის
თაობაზე“	ლანჩხუთის	მუნიციპალიტეტის	საკრებულოს	დადგენილების	პროექტის
განხილვისთვის	 ძირითად	 კომისიად	 განისაზღვროს	 საკრებულოს	 იურიდიულ
საკითხთა	და	ეთიკის	კომისია.

2.	 დადგენილების	 პროექტი	 განსახილველად	 გადაეგზავნოთ	 საკრებულოს
იურიდიულ	 საკითხთა	 და	 ეთიკის	 კომისიას,	 საკრებულოს	 ეკონომიკის,	 ქონების
მართვისა	 და	 ბუნებრივი	 რესურსების	 საკითხთა	 კომისიას	 ,	 საკრებულოს
სოციალურ	 საკითხთა,	 განათლების,	 კულტურისა	 და	 ახალგაზრდულ	 საქმეთა
კომისიას,	 ,	 საკრებულოს	 საფინანსო-საბიუჯეტო	 კომისიას,	 ,	 საკრებულოს
სივრცით-ტერიტორიული	 დაგეგმარებისა	 და	 ინფრასტრუქტურის	 კომისიასა	 და
ლანჩხუთის	 მუნიციპალიტეტის	 საკრებულოს	ფრაქციებს	 –	 „ქართული	 ოცნება	 –
დემოკრატიული	საქართველო“,	„ერთიანი	ნაციონალური	მოძრაობა“,	„ლანჩხუთი
საქართველოსთვის“.

3.პროექტი	კომისიებისა	და	ფრაქციების	მიერ	გამოთქმულ	შენიშვნებთან	 ერთად
განხილვისთვის	 შეტანილ	 იქნას	 ლანჩხუთის	 მუნიციპალიტეტის	 საკრებულოს
2022	წლის	25	მაისის	მორიგი	სხდომის	დღის	წესრიგის	პროექტში.

4.მომხსენებლად	 განისაზღვროს	 ლანჩხუთის	 მუნიციპალიტეტის	 მერიის
იურიდიული	სამსახურის	უფროსი	შოთა	ჩაგუნავა.



ბიუროს	 სხდომას	 შემოუერთდა	 საკრებულოს	 თავმჯდომარის	 მოადგილე
გიორგი	ჩახვაძე.

საკრებულოს	თავმჯდომარემ,	 ბესიკ	 ტაბიძემ	 კენჭი	 უყარა	 დადგენილების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

დღის	 წესრიგის	 მეორე	 საკითხი:	 „მშენებლობის	 (გარდა	 განსაკუთრებული
მნიშვნელობის	 რადიაციული	 ან	 ბირთვული	 ობიექტების	 მშენებლობისა)
სანებართვო	 მოსაკრებლის	 შემოღების	და	 სანებართვო	 მოსაკრებლის	 გადახდის
ინსტრუქციის	დამტკიცების	შესახებ“	ლანჩხუთის	მუნიციპალიტეტის	საკრებულოს
დადგენილების	პროექტი	სხდომას	გააცნო	მუნიციპალიტეტის	მერიის	იურიდიული
სამსახურის	 უფროსმა	 შოთა	 ჩაგუნავამ.	 მან	 განმარტა,	 რომ	 წარმოდგენილია
დადგენილების	კორექტირებული	პროექტი,	რომლის	თანახმად:

მუხლი	1	ლანჩხუთის	მუნიციპალიტეტის	ტერიტორიაზე	შემოღებულ	იქნას:

ა)	 მშენებლობის	 (გარდა	 განსაკუთრებული	 მნიშვნელობის	 რადიაციული	 ან
ბირთვული	ობიექტების	მშენებლობისა)	სანებართვო	მოსაკრებელი	(შემდგომში	–
მშენებლობის	სანებართვო	მოსაკრებელი).

ბ)	 მშენებლობის	 (გარდა	 განსაკუთრებული	 მნიშვნელობის	 რადიაციული	 ან
ბირთვული	 ობიექტის	 მშენებლობისა)	 სანებართვო	 პირობების	 შესრულების
დადასტურების	 (ექსპლუატაციაში	 მიღების)	 თაობაზე	 აქტის	 გამოცემის	 (მასში
ცვლილების	შეტანის)	დაჩქარებული	მომსახურების	მოსაკრებელი.

მუხლი	2	მშენებლობის	სანებართვო	მოსაკრებელი	ახალ	ასაშენებელი	ობიექტის
პროექტით	 გათვალისწინებული	 განაშენიანების	 ინტენსივობის	 კოეფიციენტის
(კ-2)	 საანგარიშო	 ფართობის	 თითოეული	 კვადრატული	 მეტრისათვის
განისაზღვროს:

ა)	 სოფელ	 მალთაყვიდან	 მდინარე	 სეფისწყალამდე	 შავი	 ზღვის	 ნაპირიდან	 500
მეტრის	რადიუსში	არსებულ	დასახლებებში	და	დასახლებათა	შორის	არეალებში:

ა.ა)	სააგარაკე	და	ინდივიდუალური	სახლებისათვის	–	4	ლარი;

ა.ბ)	 მრავალბინიანი	 სახლები,	 კომერციული	 დანიშნულების	 ობიექტები
(სასტუმრო,	სავაჭრო	და	გასართობი)	–	4	ლარი;

ა.გ)	სამრეწველო	ობიექტი	–	5	ლარი;

ა.დ)	 სამკურნალო-გამაჯანსაღებელი,	 სარეაბილიტაციო	 პროფილის	 შენობა-
ნაგებობებისათვის	–	2.5	ლარი;

ბ)	ქალაქ	ლანჩხუთის	ტერიტორიაზე	–	4	ლარი;

გ)	ლანჩხუთის	მუნიციპალიტეტის	სხვა	დანარჩენ	ტერიტორიაზე	–	2,50	ლარი;

დ)	ხაზობრივი	ნაგებობების	მშენებლობისათვის	მოსაკრებლის	ოდენობა	1	(ერთი)
გრძივ	მეტრზე	შეადგენს	–	1	(ერთი)	ლარს;

ე)	 ისეთი	 შენობა-ნაგებობის	 (გარდა	 ხაზობრივი	 ნაგებობისა)	 მშენებლობის
შემთხვევაში,	 რომელსაც	 არ	 აქვს	 განაშენიანების	 ინტენსივობის	 კოეფიციენტის



(კ-2)	საანგარიშო	ფართობი:

ე.ა)	II	კლასის	ობიექტებისთვის	–	50	ლარი;

ე.ბ)	III	კლასის	ობიექტებისთვის	–	200	ლარი;

ე.გ)	IV	კლასის	ობიექტებისთვის	–	400	ლარი.

მუხლი	3	მშენებლობის	(გარდა	განსაკუთრებული	მნიშვნელობის	რადიაციული	ან
ბირთვული	 ობიექტის	 მშენებლობისა)	 სანებართვო	 პირობების	 შესრულების
დადასტურების	 (ექსპლუატაციაში	 მიღების)	 თაობაზე	 აქტის	 გამოცემის	 (მასში
ცვლილების	 შეტანის)	 დაჩქარებული	 მომსახურების	 მოსაკრებლის	 განაკვეთი
განისაზღვროს:

ა)	II	და	III	კლასის	შენობა-ნაგებობების	შემთხვევაში:

ა.ა)	განცხადების	წარდგენიდან	სამ	სამუშაო	დღეში	–	500	(ხუთასი)	ლარი;

ა.ბ)	განცხადების	წარდგენიდან	ხუთ	სამუშაო	დღეში	–	300	(სამასი)	ლარი;

ა.გ)	განცხადების	წარდგენიდან	ათ	სამუშაო	დღეში	–	200	(ორასი)	ლარი;

ბ)	IV	კლასის	შენობა-ნაგებობების	შემთხვევაში:

ბ.ა)	განცხადების	წარდგენიდან	სამ	სამუშაო	დღეში	–	1	500	(ათას	ხუთასი)	ლარი;

ბ.ბ)	განცხადების	წარდგენიდან	ხუთ	სამუშაო	დღეში	–	1000	(ათასი)	ლარი;

ბ.გ)	განცხადების	წარდგენიდან	ათ	სამუშაო	დღეში	–	700	(შვიდასი)	ლარი;

ბ.დ)	განცხადების	წარდგენიდან	თხუთმეტ	სამუშაო	დღეში	–	500	(ხუთასი)	ლარი.

ბიუროს	წევრების	მიერ	დადგენილების	პროექტთან	დაკავშირებით	შენიშვნები	და
წინადადებები	არ	გამოთქმულა.

ბიურომ	მიიღო	გადაწყვეტილება:

1.„მშენებლობის	 (გარდა	 განსაკუთრებული	 მნიშვნელობის	 რადიაციული	 ან
ბირთვული	ობიექტების	მშენებლობისა)	სანებართვო	მოსაკრებლის	შემოღების	და
სანებართვო	 მოსაკრებლის	 გადახდის	 ინსტრუქციის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	 პროექტის
განხილვისთვის	 ძირითად	 კომისიად	 განისაზღვროს	 საკრებულოს	 იურიდიულ
საკითხთა	და	ეთიკის	კომისია.

2.დადგენილების	 პროექტი	 განსახილველად	 გადაეგზავნოთ	 საკრებულოს
იურიდიულ	 საკითხთა	 და	 ეთიკის	 კომისიას,	 საკრებულოს	 ეკონომიკის,	 ქონების
მართვისა	 და	 ბუნებრივი	 რესურსების	 საკითხთა	 კომისიას	 ,	 საკრებულოს
სოციალურ	 საკითხთა,	 განათლების,	 კულტურისა	 და	 ახალგაზრდულ	 საქმეთა
კომისიას,	 ,	 საკრებულოს	 საფინანსო-საბიუჯეტო	 კომისიას,	 ,	 საკრებულოს
სივრცით-ტერიტორიული	 დაგეგმარებისა	 და	 ინფრასტრუქტურის	 კომისიასა	 და
ლანჩხუთის	 მუნიციპალიტეტის	 საკრებულოს	 ფრაქციებს	 –	 „ქართული	 ოცნება	 –
დემოკრატიული	საქართველო“,	„ერთიანი	ნაციონალური	მოძრაობა“,	„ლანჩხუთი
საქართველოსთვის“.

3.პროექტი	კომისიებისა	და	ფრაქციების	მიერ	გამოთქმულ	 შენიშვნებთან	 ერთად
განხილვისთვის	 შეტანილ	 იქნას	 ლანჩხუთის	 მუნიციპალიტეტის	 საკრებულოს



2022	წლის	25	მაისის	მორიგი	სხდომის	დღის	წესრიგის	პროექტში.

3.	 მომხსენებლად	 განისაზღვროს	 ლანჩხუთის	 მუნიციპალიტეტის	 მერიის
იურიდიული	სამსახურის	უფროსი	შოთა	ჩაგუნავა.

საკრებულოს	თავმჯდომარემ,	 ბესიკ	 ტაბიძემ	 კენჭი	 უყარა	 დადგენილების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

დღის	 წესრიგის	 მესამე	 საკითხი:	 „ლანჩხუთის	 მუნიციპალიტეტის
ადმინისტრაციულ	 საზღვრებში	 (გარდა	 სოფელ	 მალთაყვიდან	 მდინარე
სეფისწყალამდე	 შავი	 ზღვის	 ნაპირიდან	 500	 მეტრის	 რადიუსში	 არსებულ
დასახლებებში	და	დასახლებათა	შორის	არეალებში	მოქცეული	ტერიტორიისა)	 II
კლასის	ინდივიდუალური	საცხოვრებელი	სახლების,	მათი	ფუნქციონირებისათვის
განკუთვნილი	 II	 კლასის	 დამხმარე	 ხასიათის	 შენობა-ნაგებობებისთვის	 და	 II
კლასის	 ღობეების	 მშენებლობისათვის	 (რეკონსტრუქციისათვის)	 მშენებლობის
დეტალური	 შეტყობინების	 დადგენის	 შესახებ“	 ლანჩხუთის	 მუნიციპალიტეტის
საკრებულოს	 დადგენილების	 პროექტის	 შესახებ	 ისაუბრა	 მერიის	 მერიის
იურიდიული	 სამსახურის	 უფროსმა	 შოთა	 ჩაგუნავამ.	 მან	 განმარტა,	 რომ
საქართველოს	კანონის	„საქართველოს	სივრცის	დაგეგმარების,	არქიტექტურული
და	სამშენებლო	საქმიანობის	კოდექსის“	94-ე	მუხლის	მე-3	პუნქტის	შესაბამისად,
მუნიციპალიტეტის	 ადმინისტრაციულ	 საზღვრებში	 ან	 მის	 ნაწილში	 II	 კლასის
შენობა-ნაგებობის	მშენებლობისთვის	ამ	მუნიციპალიტეტის	საკრებულოს	უფლება
აქვს,	 მშენებლობის	 ნებართვის	 მიღების	 ვალდებულების	 ნაცვლად,	 დაადგინოს
მშენებლობის	 დეტალური	 შეტყობინების	 ვალდებულება.	 მერიის	 მოსაზრებაა
ლანჩხუთის	 მუნიციპალიტეტის	 ადმინისტრაციულ	 საზღვრებში,	 (გარდა	 სოფელ
მალთაყვიდან	 მდინარე	 სეფისწყალამდე	 შავი	 ზღვის	 ნაპირიდან	 500	 მეტრის
რადიუსში	 არსებულ	 დასახლებებში	 და	 დასახლებათა	 შორის	 არეალებში
მოქცეული	ტერიტორიისა)	II	კლასის	ინდივიდუალური	საცხოვრებელი	სახლების,
მათი	 ფუნქციონირებისათვის	 განკუთვნილი	 II	 კლასის	 დამხმარე	 ხასიათის
შენობა-ნაგებობებისთვის	 და	 II	 კლასის	 ღობეების	 მშენებლობისათვის
(რეკონსტრუქციისათვის)	 მშენებლობის	 ნებართვის	 მიღების	 ვალდებულების
ნაცვლად	 დადგინდეს	 მშენებლობის	 დეტალური	 შეტყობინება,	 კანონით
დადგენილი	 წესით.	 პროექტით	 მუნიციპალიტეტის	 ტერიტორიაზე	 მე-2	 კლასს
მიკუთვნებული	 ინდივიდუალური	 საცხოვრებელი	 სახლების	 მშენებლობით
დაინტერესებულ	 გარკვეულ	 კატეგორიას	 უმარტივდება	 სანებართვო
პროცედურები,	 რაც	 ჩვენი	 აზრით	 დადებითად	 აისახება	 მუნიციპალიტეტის
მოსახლეობაზე	 და	 ხელს	 შეუწყობს	 საცხოვრებელი	 სახლების	 ქაოსურად
მშენებლობის	 შემცირებას.	 პროექტის	 მიღება	 არ	 გამოიწვევს	 ადგილობრივი
ბიუჯეტის	შემოსავლების	ზრდას	და	ადგილობრივი	ბიუჯეტის	ხარჯების	ზრდას.

მუნიციპალიტეტის	 საკრებულოს	 თავმჯდომარის	 მოადგილე	 ვერიკო
კვირკველიამ	 აღნიშნა,	 რომ	 გრიგოლეთში	 არის	 გარკვეული	 პრობლემები
ნაკვეთების	 დარეგისტრირებასთან	 დაკავშირებით.	 ასევე	 ადგილი	 აქვს	 ისეთ
ფაქტებს,	როცა	მოსახლეობის	მიერ	შემოღობილია	გზის	ნაწილი.

ლანჩხუთის	მუნიციპალიტეტის	მერმა	ალექსანდრე	სარიშვილმა	განმარტა,	რომ
ძალიან	რთული	 სიტუაციაა	 გრიგოლეთში	 ამ	 კუთხით.	 2008-2009	 წლებში	 მოხდა
მიწის	 ნაკვეთების	 დარიგება	 კერძო	 პირებისათვის	 და	 ძალიან	 მცირე	 ნაწილი
დარჩა	 სახელმწიფო	 საკუთრებაში.	 თავის	 დროზე	 მუნიციპალიტეტის	 მიერ



პროცესში	 მოხდა	 სხვადასხვა	 უწყებების	 ჩართვა,	 მათ	 შორის	 ანტიკორუფციული
სამსახურისაც.	 ჯერ	 მუნიციპალიტეტმა	 უნდა	 მიიღოს	 ექსპლუატაციაში	 შენობა-
ნაგებობა	 და	 შემდეგ	 უნდა	 მოხდეს	 საჯარო	 რეესტრის	 მიერ	 მისი
დარეგისტრირება,	 მაგრამ	 მერიაში	 აღარ	 შემოდის	 განაცხადები	 და	 მიდის
პირდაპირ	საჯარო	რეესტრში.	რაც	შეეხება	მიწის	ნაკვეთის	დარეგისტრირებას,	ამ
პროცესში	 მუნიციპალიტეტი	 საერთოდ	 ვერ	 ერევა.	 ასევე,	 ძალიან	 ცუდია,	 რომ
არის	ცდომილებები	მიწის	აზომვით	ნახაზებში.

ბიუროს	 წევრების	 მიერ	 დადგენილების	 პროექტთან	 დაკავშირებით	 სხვა
შენიშვნები	და	წინადადებები	არ	გამოთქმულა.

ბიურომ	მიიღო	გადაწყვეტილება:

1.„ლანჩხუთის	მუნიციპალიტეტის	ადმინისტრაციულ	საზღვრებში	(გარდა	სოფელ
მალთაყვიდან	 მდინარე	 სეფისწყალამდე	 შავი	 ზღვის	 ნაპირიდან	 500	 მეტრის
რადიუსში	 არსებულ	 დასახლებებში	 და	 დასახლებათა	 შორის	 არეალებში
მოქცეული	ტერიტორიისა)	II	კლასის	ინდივიდუალური	საცხოვრებელი	სახლების,
მათი	 ფუნქციონირებისათვის	 განკუთვნილი	 II	 კლასის	 დამხმარე	 ხასიათის
შენობა-ნაგებობებისთვის	 და	 II	 კლასის	 ღობეების	 მშენებლობისათვის
(რეკონსტრუქციისათვის)	 მშენებლობის	 დეტალური	 შეტყობინების	 დადგენის
შესახებ“	ლანჩხუთის	მუნიციპალიტეტის	საკრებულოს	დადგენილების	 პროექტის
განხილვისთვის	 ძირითად	 კომისიად	 განისაზღვროს	 საკრებულოს	 იურიდიულ
საკითხთა	და	ეთიკის	კომისია.

2.დადგენილების	 პროექტი	 განსახილველად	 გადაეგზავნოთ	 საკრებულოს
იურიდიულ	 საკითხთა	 და	 ეთიკის	 კომისიას,	 საკრებულოს	 ეკონომიკის,	 ქონების
მართვისა	 და	 ბუნებრივი	 რესურსების	 საკითხთა	 კომისიას	 ,	 საკრებულოს
სოციალურ	 საკითხთა,	 განათლების,	 კულტურისა	 და	 ახალგაზრდულ	 საქმეთა
კომისიას,	 ,	 საკრებულოს	 საფინანსო-საბიუჯეტო	 კომისიას,	 ,	 საკრებულოს
სივრცით-ტერიტორიული	 დაგეგმარებისა	 და	 ინფრასტრუქტურის	 კომისიასა	 და
ლანჩხუთის	 მუნიციპალიტეტის	 საკრებულოს	ფრაქციებს	 –	 „ქართული	 ოცნება	 –
დემოკრატიული	საქართველო“,	„ერთიანი	ნაციონალური	მოძრაობა“,	„ლანჩხუთი
საქართველოსთვის“.

3.პროექტი	კომისიებისა	და	ფრაქციების	მიერ	გამოთქმულ	შენიშვნებთან	 ერთად
განხილვისთვის	 შეტანილ	 იქნას	 ლანჩხუთის	 მუნიციპალიტეტის	 საკრებულოს
2022	წლის	25	მაისის	მორიგი	სხდომის	დღის	წესრიგის	პროექტში.

3.მომხსენებლად	 განისაზღვროს	 ლანჩხუთის	 მუნიციპალიტეტის	 მერიის
იურიდიული	სამსახურის	უფროსი	შოთა	ჩაგუნავა.

საკრებულოს	თავმჯდომარემ,	 ბესიკ	 ტაბიძემ	 კენჭი	 უყარა	 დადგენილების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

დღის	წესრიგის	მეოთხე	საკითხი:	„ლანჩხუთის	მუნიციპალიტეტის	საკრებულოს
იურიდიულ	 საკითხთა	 და	 ეთიკის	 კომისიის	 დებულების	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 დადგენილების	 პროექტი	 სხდომას
წარუდგინა	 საკრებულოს	 იურიდიულ	 საკითხთა	 და	 ეთიკის	 კომისიის
თავმჯდომარემ	გიორგი	ხელაძემ.	მან	განმარტა,	რომ	დადგენილების	პროექტში
შესატანი	 ცვლილებები	 განპირობებულია	 „ადგილობრივი	 თვითმმართველობის



კოდექსში“	 განხორციელებული	 ცვლილებების	 თანახმად,	 რათა	 შესაბამისობაში
მოყვანილ	 იქნას	 ლანჩხუთის	 მუნიციპალიტეტის	 საკრებულოს	 რეგლამენტი,
ამიტომ	 აღნიშნულიდან	 გამომდინარე	 გარკვეული	 ცვლილებები	 შედის
საკრებულოს	 იურიდიულ	 საკითხთა	 და	 ეთიკის	 კომისიის	 დებულებაში,	 კერძოდ
კომისიის	უფლებამოსილებაში.

ბიუროს	წევრების	მიერ	დადგენილების	პროექტთან	დაკავშირებით	შენიშვნები	და
წინადადებები	არ	გამოთქმულა.

ბიურომ	მიიღო	გადაწყვეტილება:

1.„ლანჩხუთის	მუნიციპალიტეტის	საკრებულოს	იურიდიულ	საკითხთა	და	ეთიკის
კომისიის	 დებულების	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 დადგენილების	 პროექტის	 განხილვისთვის	 ძირითად	 კომისიად
განისაზღვროს	საკრებულოს	იურიდიულ	საკითხთა	და	ეთიკის	კომისია.

2.დადგენილების	 პროექტი	 განსახილველად	 გადაეგზავნოთ	 საკრებულოს
იურიდიულ	საკითხთა	და	 ეთიკის	 კომისიას,	 საკრებულოს	სოციალურ	 საკითხთა,
განათლების,	 კულტურისა	 და	 ახალგაზრდულ	 საქმეთა	 კომისიას,	 საკრებულოს
საფინანსო-საბიუჯეტო	 კომისიას,	 საკრებულოს	 ეკონომიკის,	 ქონების	 მართვისა
და	 ბუნებრივი	 რესურსების	 საკითხთა	 კომისიას,	 საკრებულოს	 სივრცით-
ტერიტორიული	დაგეგმარებისა	და	ინფრასტრუქტურის	კომისიასა	და	ლანჩხუთის
მუნიციპალიტეტის	 საკრებულოს	 ფრაქციებს	 –	 „ქართული	 ოცნება	 –
დემოკრატიული	საქართველო“,	„ერთიანი	ნაციონალური	მოძრაობა“,	„ლანჩხუთი
საქართველოსთვის“.

3.პროექტი	კომისიებისა	და	ფრაქციების	მიერ	გამოთქმულ	შენიშვნებთან	 ერთად
განხილვისთვის	 შეტანილ	 იქნას	 ლანჩხუთის	 მუნიციპალიტეტის	 საკრებულოს
2022	წლის	25	მაისის	მორიგი	სხდომის	დღის	წესრიგის	პროექტში.

4.მომხსენებლად	 განისაზღვროს	 ლანჩხუთის	 მუნიციპალიტეტის	 საკრებულოს
იურიდიულ	საკითხთა	და	ეთიკის	კომისიის	თავმჯდომარე	გიორგი	ხელაძე.

საკრებულოს	თავმჯდომარემ,	 ბესიკ	 ტაბიძემ	 კენჭი	 უყარა	 დადგენილების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

დღის	წესრიგის	მეხუთე	საკითხი:	„ლანჩხუთის	მუნიციპალიტეტის	საკრებულოს
რეგლამენტის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 2018	 წლის	 30	 მარტის	 №15	 დადგენილებაში	 ცვლილების	 შეტანის
თაობაზე“	ლანჩხუთის	 მუნიციპალიტეტის	 საკრებულოს	დადგენილების	 პროექტი
სხდომას	 წარუდგინა	 საკრებულოს	 იურიდიულ	 საკითხთა	 და	 ეთიკის	 კომისიის
თავმჯდომარემ	 გიორგი	 ხელაძემ.	 მან	 განმარტა,	 რომ	 რომ	 ცვლილებები
განპირობებულია	 „ადგილობრივი	 თვითმმართველობის	 კოდექსში“
განხორციელებული	 ცვლილებების	 თანახმად,	 ძირითადად	 შესაბამისობაში
მოყვანილ	 იქნა	 ლანჩხუთის	 მუნიციპალიტეტის	 საკრებულოს	 რეგლამენტი,
კერძოდ,	საქართველოს	ორგანული	კანონის	„ადგილობრივი	თვითმმართველობის
კოდექსის“	26-ე	მუხლის	მეოთხე	პუნქტის	შესაბამისად,	57-ე	მუხლის	მე-6	პუნქტი
უნდა	ჩამოყალიბდეს	შემდეგი	რედაქციით:

„მუნიციპალიტეტის	 საკრებულოს	 რიგგარეშე	 სხდომაზე-	 მუნიციპალიტეტის



საკრებულოს	 თავმჯდომარის	 გამოუცხადებლობის	 შემთხვევაში	 სხდომას
თავმჯდომარეობს	 მუნიციპალიტეტის	 საკრებულოს	 თავმჯდომარის	 პირველი
მოადგილე,	ხოლო	მისი	არყოფნის	შემთხვევაში-	მუნიციპალიტეტის	საკრებულოს
თავმჯდომარის	უხუცესი	მოადგილე“,	ასევე	დადგენილების	მიღება	არ	 მოახდენს
გავლენას	 ადგილობრივი	 ბიუჯეტის	 საშემოსავლო	 ნაწილზე	 და	 არ	 გამოიწვევს
ადგილობრივი	ბიუჯეტის	ხარჯების	ზრდას.

ბიუროს	წევრების	მიერ	დადგენილების	პროექტთან	დაკავშირებით	შენიშვნები	და
წინადადებები	არ	გამოთქმულა.

ბიურომ	მიიღო	გადაწყვეტილება:

1.„ლანჩხუთის	 მუნიციპალიტეტის	 საკრებულოს	 რეგლამენტის	 დამტკიცების
შესახებ“	ლანჩხუთის	მუნიციპალიტეტის	საკრებულოს	2018	წლის	30	მარტის	№15
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 პროექტის	 განხილვისთვის	 ძირითად	 კომისიად
განისაზღვროს	საკრებულოს	იურიდიულ	საკითხთა	და	ეთიკის	კომისია.

2.დადგენილების	 პროექტი	 განსახილველად	 გადაეგზავნოთ	 საკრებულოს
იურიდიულ	 საკითხთა	 და	 ეთიკის	 კომისიას,	 საკრებულოს	 სოციალურ	 საკითხთა,
განათლების,	 კულტურისა	 და	 ახალგაზრდულ	 საქმეთა	 კომისიას,	 საკრებულოს
საფინანსო-საბიუჯეტო	 კომისიას,	 საკრებულოს	 ეკონომიკის,	 ქონების	 მართვისა
და	 ბუნებრივი	 რესურსების	 საკითხთა	 კომისიას,	 საკრებულოს	 სივრცით-
ტერიტორიული	დაგეგმარებისა	და	ინფრასტრუქტურის	კომისიასა	და	ლანჩხუთის
მუნიციპალიტეტის	 საკრებულოს	 ფრაქციებს	 –	 „ქართული	 ოცნება	 –
დემოკრატიული	საქართველო“,	„ერთიანი	ნაციონალური	მოძრაობა“,	„ლანჩხუთი
საქართველოსთვის“.

3.პროექტი	 კომისიებისა	და	ფრაქციების	 მიერ	 გამოთქმულ	 შენიშვნებთან	 ერთად
განხილვისთვის	შეტანილ	იქნას	ლანჩხუთის	მუნიციპალიტეტის	საკრებულოს	2022
წლის	25	მაისის	მორიგი	სხდომის	დღის	წესრიგის	პროექტში.

4.მომხსენებლად	 განისაზღვროს	 ლანჩხუთის	 მუნიციპალიტეტის	 საკრებულოს
იურიდიულ	საკითხთა	და	ეთიკის	კომისიის	თავმჯდომარე	გიორგი	ხელაძე.

საკრებულოს	თავმჯდომარემ,	 ბესიკ	 ტაბიძემ	 კენჭი	 უყარა	 დადგენილების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

დღის	 წესრიგის	 მეექვსე	 საკითხი:	ლანჩხუთის	 მუნიციპალიტეტის	 2022	 წლის
ბიუჯეტის	 პირველი	 კვარტლის	 ანგარიში	 სხდომას	 გააცნო	 მერიის	 საფინანსო-
საბიუჯეტო	 სამსახურის	 უფროსმა	 როლანდ	 ლაშხიამ.	 მან	 აღნიშნა,	 რომ
ლანჩხუთის	 მუნიციპალიტეტის	 ბიუჯეტში	 მიმდინარე	 წლის	 01	 აპრილის
მდგომარეობით	 მობილიზებულია	 შემოსავლები	 4090500	 ლარი,	 აქედან
გადასახადები	 2298400	 ლარი,	 გრანტები	 1102500	 ლარი,	 სხვა	 შემოსავლები
689500	 ლარი,	 შესაბამის	 პერიოდისათვის	 გაწეული	 3725400	 ლარის	 ხარჯი,
აქედან	 შრომის	 ანაზღაურებაზე	 მიმართულია	 1524300	 ლარი,	 საქონელი	 და
მომსახურების	მუხლით	გაიხარჯა	146270	ლარი.

2022	 წლის	 1	 იანვრის	 მდგომარეობით	 ნაშთი	 შეადგენდა	 5312,3ათას	ლარ.	 მათ
შორის,	განკარგულებებით	გამოყოფილი	თანხების	ნაშთი	შეადგენდა	2282,8	ათას



ლარს,	საიდანაც	1935,0	ათასი	ლარი	მიიმართა	2022	წლის	ბიუჯეტში	სხვადასხვა
პროექტების	 დასაფინანსებლად.	 ასევე,	 მიმდინარე	 ხარჯების	 დასაფინანსებლად
და	 ინფრასტრუქტურული	 ობიექტების	 ნაწილობრივ	 ან	 მთლიანად
დაფინანსებისთვის	გაწერილია	2022	წლის	ბიუჯეტში	2615,6	ათასი	ლარი.

მუნიციპალიტეტის	 2022	 წლის	 ბიუჯეტის	 გადასახდელების	 დაფინანსებამ
შეადგინა	4547,4	ათასი	ლარი,	რაც	საპროგნოზო	მაჩვენებლის	(8216,3	ათ	ლარი)
55,3	 %-ია.	 აღნიშნული	 მაჩვენებელი	 2021	 წლის	 ანალოგიურ	 მაჩვენებელს
აღემატება	714,2	ათასი	ლარით,	ხოლო	2020	წლის	-586,1	ათასი	ლარით.

2022	 წლის	 1	 კვარტალში	 მმართველობა	 და	 საერთო	 დანიშნულების	 ხარჯებმა
1447,8	ათ	ლარი	შეადგინა,	რაც	გეგმიური	მაჩვენებლის	 (1985	ათ	ლარი)	72,9	%
პროცენტია.

აღნიშნული	პროგრამით	დაფინანსდა	შემდეგი	მიმართულებები:

1.	 მმართველობითი	 ხარჯი:	 მუნიციპალიტეტის	 საკრებულოს	 საქმიანობა	 -292,6
ათასი	ლარი,	მუნიციპალიტეტის	მერია	657,5ათ	ლარი,	სამხედრო	აღრიცხვისა	და
გაწვევის	სამსახური-44,2	ათ	ლარი;

2.	 საერთო	 დანიშნულების	 ხარჯი:	 სარეზერვო	 ფონდიდან	 მერის
გადაწყვეტილებით	გახარჯულია	20,9	ათ	ლარი.

ინფრასტრუქტურის	განვითარება	საანგარიშო	პერიოდში	სულ	დაფინანსდა	775.5
ათასი	ლარით,	რაც	გეგმის	25.6	%-ია.

დასუფთავების	 და	 გარემოს	 დაცვა	 საანგარიშო	 პერიოდში	 დაფინანსდა	 334,3
ათასი	ლარით,	რაც	 გეგმის	 80,5	%-ია.	 გამოყოფილი	 სახსრებიდან	 299,55	 ათასი
ლარი	 მოხმარდა	 მუნიციპალიტეტის	 დასუფთავებას	 და	 ნარჩენების	 გატანას.
მწვანე	ნარგავების	მოვლა	-	პატრონობა	და	განვითარება	დაფინანსდა	29,85	ათასი
ლარით,	 ხოლო	უპატრონო	 ცხოველების	 მოვლითი	ღონისძიებებს	 მოხმარდა	 4,9
ათასი	ლარი.

საგანმანათლებლო	ღონისძიებები	 2022	 წლის	 განმავლობაში	დაფინანსდა	 875,7
ათასი	 ლარის	 ოდენობით,	 რაც	 გეგმის	 70,7	 %-ია.	 აღნიშნული	 თანხებიდან
სკოლამდელი	 აღზრდის	 დაფინანსებაზე	 მიმართული	 იქნა	 665,6	 ათასი	 ლარი,
საჯარო	 სკოლების	 მოსწავლეთა	 ტრანსპორტირების	 დაფინანსებაზე	 დაიხარჯა
208,8	ათასი	ლარი,	რაც	გეგმის	73,3	%-ს	შეადგენს.

სპორტულ,	 ახალგაზრდულ	და	 კულტურულ	ღონისძიებებზე	 გაწეული	 იქნა	 929,2
ათასი	ლარი,	 ნაცვლად	 გეგმით	 გათვალისწინებული	 1284,1	 ათასი	ლარისა,	 ანუ
გეგმის	 72,4	 %.	 აღნიშნულის	 სახსრებიდან	 სპორტის	 განვითარებას	 მოხმარდა
260,4	 ათასი	 ლარი,	 კულტურის	 განვითარებას	 -	 664,6	 ათასი	 ლარი,
ახალგაზრდობის	მხარდაჭერაზე	-	4,3	ათასი	ლარი.

ჯანმრთელობის	 დაცვა	 და	 სოციალური	 უზრუნველყოფის	 პროგრამები
დაფინანსდა	 184,8	 ათასი	 ლარით	 71,6	 %-ით.	 მათ	 შორის,	 საზოგადოებრივი
ჯანდაცვის	დაფინანსებას	მოხმარდა	40,7	ათასი	ლარი,	ხოლო	სოციალურ	დაცვას
144,1	ათასი	ლარი.

ბიუროს	 წევრების	 მიერ	 ლანჩხუთის	 მუნიციპალიტეტის	 2022	 წლის	 ბიუჯეტის
პირველი	 კვარტლის	 შესრულების	 ანგარიშთან	 დაკავშირებით	 შენიშვნები	 და
წინადადებები	არ	გამოთქმულა.

ბიურომ	მიიღო	გადაწყვეტილება:



ლანჩხუთის	 მუნიციპალიტეტის	 2022	 წლის	 ბიუჯეტის	 პირველი	 კვარტლის
შესრულების	ანგარიში	ცნობად	იქნას	მიღებული.

დღის	წესრიგის	მეშვიდე	 საკითხი:	ლანჩხუთის	 მუნიციპალიტეტის	 2022	 წლის
ბიუჯეტის	 აპრილის	 თვის	 შესრულების	 ანგარიში	 სხდომას	 წარუდგინა	 მერიის
საფინანსო-საბიუჯეტო	სამსახურის	უფროსმა	როლანდ	ლაშხიამ.	 მან	განმარტა,
რომ	 მუნიციპალიტეტის	 ბიუჯეტში	 2022	 წლის	 აპრილის	 თვეში	 სახელმწიფო
ბიუჯეტიდან	 გრანტების	 სახით	 მიღებულია	 1055896,92	 ლარი;	 სახელმწიფო
ბიუჯეტიდან	გამოყოფილმა	ტრანსფერმა	შეადგინა	1055896,92	ლარი;	საანალიზო
პერიოდში	შემოსავლებმა	(კაპიტალურის	ჩათვლით)	931718,486	ლარი	 შეადგინა,
რაც	 წლიურ	 გეგმასთან	 მიმართებაში	 შეადგენს	 30,94	 %-ს;	 დღგ-მ	 შეადგინა
785036,79	 ლარი,	 რაც	 წლიურ	 გეგმასთან	 მიმართებაში	 შეადგენს	 32,66	 %-ს;
სასოფლო-სამეურნეო	დანიშნულების	 მიწაზე	 გადასახადი	 -	 1569,31	 ლარი,	 მათ
შორის	 ფიზიკური	 პირებიდან	 -	 1556,31	 ლარი;	 არასასოფლო-სამეურნეო
დანიშნულების	მიწაზე	გადასახადი	-	 13584,51	ლარი;	 სხვა	 შემოსავლების	 სახით
ბიუჯეტში	 შემოსულია	 227040,506	 ლარი,	 მათ	 შორის:	 მოსაკრებელი	 ბუნებრივი
რესურსების	 სარგებლობისთვის	 შემოსულია	 2371,37	 ლარი;	 საქონლისა	 და
მომსახურების	რეალიზაცია	 -	 2033,38	ლარი;	 ადმინისტრაციული	 მოსაკრებლები
და	 გადასახდელები	 -	 621,81	 ლარი;	 ჯარიმები,	 სანქციები	 და	 საურავებით
მიღებულია	181970,766	ლარი.	მუნიციპალიტეტის	ბიუჯეტში	2022	წლის	აპრილის
თვეში	შემოსულობებმა	1987615,406	ლარი	შეადგინა,	ხოლო	განვლილ	საფინანსო
პერიოდში	ხარჯის	სახით	გაწეული	იქნა	7528524	ლარი.	აპრილის	თვეში	შრომით
ანაზღაურებაზე	 გაიცა	 2046275	 ლარი,	 შტატგარეშე	 მომუშავეთა	 ანაზღაურება
გაიცა	 701088	 ლარი,	 საქონელი	 და	 მომსახურების	 ხარჯზე	 მიიმართა	 1998052
ლარი;	 სხვა	 საქონელი	 და	 მომსახურების	 ხარჯზე	 მიიმართა	 311775	 ლარი;
არაფინანსური	 აქტივების	 ზრდაზე	 მიმართული	 იქნა	 2442979	 ლარი.	 მერიის
საფინანსო-საბიუჯეტო	 სამსახურის	 უფროსმა	 აღნიშნა,	 რომ	 მუნიციპალიტეტის
2022	 წლის	 ბიუჯეტის	 აპრილის	 თვის	 შესრულების	 მაჩვენებელი	 დადგენილი
ნორმის	შესაბამისობაშია.

ბიუროს	 წევრების	 მიერ	 ლანჩხუთის	 მუნიციპალიტეტის	 2022	 წლის	 ბიუჯეტის
აპრილის	 თვის	 შესრულების	 ანგარიშთან	 დაკავშირებით	 შენიშვნები	 და
წინადადებები	არ	გამოთქმულა.

ბიურომ	მიიღო	გადაწყვეტილება:

ლანჩხუთის	 მუნიციპალიტეტის	 2022	 წლის	 ბიუჯეტის	 აპრილის	 თვის
შესრულების	ანგარიში	ცნობად	იქნას	მიღებული.

დღის	წესრიგის	მერვე	საკითხი:	„ლანჩხუთის	მუნიციპალიტეტის	2022	წლის	ბიუჯეტის
დამტკიცების	 შესახებ“	 ლანჩხუთის	 მუნიციპალიტეტის	 საკრებულოს	 2021	 წლის	 25
ნოემბრის	 N26	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	 საკრებულოს	 დადგენილების	 მისაღებად	 ადმინისტრაციული
წარმოების	 დაწყების	 შესახებ“	 ლანჩხუთის	 მუნიციპალიტეტის	 საკრებულოს
განკარგულების	 პროექტი	 სხდომას	 გააცნო	 მერიის	 საფინანსო-საბიუჯეტო	 სამსახურის
უფროსმა	როლანდ	ლაშხიამ.	მან	განმარტა,	რომ	საქართველოს	მთავრობის	2021	წლის
16	აგვისტოს	N1419	განკარგულებაში,	საქართველოს	მთავრობის	2022	წლის	27	აპრილის
N754	 განკარგულებით	 შეტანილი	 ცვლილებებით	ლანჩხუთის	 მუნიციპალიტეტის	 სოფელ
ორაგვეში	ტურისტული	ინფრასტრუქტურის	მოწყობა	და	მისასვლელი	გზის	რეაბილიტაცია
-	 ადგილობრივი	 ბიზნესის	 სტიმულირების	 მიზნით	 პროექტის	 ღირებულება	 შემცირდა
195627	ლარით;	მათ	შორის	ცენტრალური	დაფინანსებით	193671	ლარი	და	ადგილობრივი
ბიუჯეტით	 1956	 ლარი	 და	 სოფელ	 ორაგვეში	 ტურისტული	 ინფრასტრუქტურის	 მოწყობა
ადგილობრივი	 ბიზნესისა	და	 ტურიზმის	 განვითარებისათვის.	 (გადმოსახედი,	 ზიპლაინის,
საფეხმავლო	 და	 ველოსპორტის	 ბილიკების,	 გამოქვაბულის	 მიმდებარედ	 ტურისტული



ინფრასტრუქტურის	 მოწყობა)	 პროექტისათვის	 დამატებით	 გამოიყო	 1797277ლარი,
აქედან	ცენტრალური	დაფინანსებით	1779304	ლარი	და	 ადგილობრივი	 ბიუჯეტით	17973
ლარი.

საქართველოს	 მთავრობის	 მიმდინარე	 წლის	 17	 იანვრის	 N75	 განკარგულებაში	 შევიდა
ცვლილება	ქ.ლანჩხუთში	დუმბაძის,	წმ.ნინოს,	წულაძის,	გოგიჩაიშვილის,	მარჯანიშვილის,
გვარჯალაძის,	 კუპრეიშვილის	 შესახვევის	 და	 ჭავჭავაძის	 ქუჩების	 რეაბილიტაციაზე
გამოყოფილი	 თანხა	 გაფორმებული	 ხელშეკრულების	 შესაბამისად	 შემცირდა	 91250
ლარი,	 აქედან	 ცენტრალური	 დაფინანსებით	 86688	 ლარი	 და	 ადგილობრივი	 ბიუჯეტით
4562	 ლარი,	 დამატებით	 გამოიყო	 ლანჩხუთის	 მუნიციპალიტეტის	 ადმინისტრაციულ
ერთეულებში	 შიდა	 სასოფლო	 გზების	 რეაბილიტაციაზე	 145777	 ლარი,	 აქედან
ცენტრალური	დაფინანსებით	138488	ლარი	და	ადგილობრივი	ბიუჯეტით	7289	ლარი.

მიმდინარე	 წლის	 სივრცითი	 მოწყობისა	 და	 ინფრასტრუქტურის	 სამსახურის	 წერილის
საფუძველზე	 მიზანშეწონილად	 ჩაითვალა	 სუფსის	 ადმინისტრაციულ	 ერთეულში
სოფ:გრიგოლეთში	 სანაპირო	 ზოლზე	 ორი	 ერთეული	 სათვალთვალო	 კოშკურის
მოსაწყობად	გამოიყოს	75408	ლარი.

პროექტების	დაფინანსება	განხორციელდეს	ბიუჯეტის	თავისუფალი	ნაშთის	ხარჯზე.

მუნიციპალიტეტის	 მერმა	 ალექსანდრე	 სარიშვილმა	 აღნიშნა,	 რომ	 მუნიციპალიტეტის
ადმინისტრაციულ	 ერთეულებში	 შიდა	 სასოფლო	 გზების	 რეაბილიტაციაზე	 გამოყოფილი
145777	 ლარი	 აღნიშნული	 საკითხის	 მოსაგვარებლად	 არ	 არის	 საკმარისი.	 აქედან
გამომდინარე,	 მიზანშეწონილად	 მიიჩნევს,	 რომ	 ეს	 თანხა	 გადატანილი	 იქნას	 სტიქიის
შედეგად	 დაზიანებული	 მრავალბინიანი	 კორპუსების	 გადასახურად,	 რითაც	 ეს	 პროცესი
დასრულდება.	 ამის	 შესახებ	 ესაუბრა	 მინისტრის	 მოადგილეს,	 მაგრამ	 ეს	 ვერ
განხორციელდება	 მანამ,	 სანამ	 მთავრობის	 განკარგულებაში	 არ	 შევა	 შესაბამისი
ცვლილება.

საკრებულოს	 თავმჯდომარის	 მოადგილემ	 გიორგი	 ჩახვაძემ	 აღნიშნა,	 რომ
კატასტროფულ	 მდგომარეობაშია	 მხარეთმცოდნეობის	 მუზეუმის	 შენობა	 და	 მიმდებარე
ტერიტორია.

მუნიციპალიტეტის	 მერის	 ალექსანდრე	 სარიშვილის	 აზრით,	 უნდა	 გაკეთდეს	 ერთი
შენობა,	 სადაც	 ყველა	 მუზეუმი	 განთავსდება.	 შესაბამისად,	 როცა	 მუნიციპალიტეტს
გამოეყოფა	გარკვეული	თანხა	ტურისტული	ან	კულტურული	კუთხით	დასაფინანსებლად,
მაშინ	 შეიძლება	 ამ	 საკითხზე	 დაიწყოს	 მსჯელობა.	 გარდა	 ამისა,	 მან	 აღნიშნა,	 რომ
პრემიერ	 მინისტრს	 მუნიციპალიტეტში	 ვიზიტის	 დროს	 მიმართა	 თხოვნით,	 კულტურის
სახლის	რეაბილიტაციასთან	დაკავშირებით,	რაზეც	მისგან	მიიღო	დაპირება,	რომ	შენობა
აუცილებლად	უნდა	მოწესრიგდეს.	მუნიციპალიტეტის	მერმა	ასევე	აღნიშნა,	რომ	ლელოს
თემასთან	 მიმართებაში	 აუცილებლად	 უნდა	 გაკეთდეს	 პატარა	 მუზეუმი	 ან	 თუნდაც
,,ლელოს	სახლი“.

ბიუროს	 წევრების	 მიერ	 განკარგულების	 პროექტთან	 დაკავშირებით	 სხვა
შენიშვნები	და	წინადადებები	არ	გამოთქმულა.

ბიურომ	მიიღო	გადაწყვეტილება:

1.„ლანჩხუთის	 მუნიციპალიტეტის	 2022	 წლის	 ბიუჯეტის	 დამტკიცების	 შესახებ“
ლანჩხუთის	 მუნიციპალიტეტის	 საკრებულოს	 2021	 წლის	 25	 ნოემბრის	 N26
დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	დადგენილების	მისაღებად	ადმინისტრაციული	წარმოების	დაწყების
შესახებ“ლანჩხუთის	 მუნიციპალიტეტის	 საკრებულოს	 განკარგულების	 პროექტი
შეტანილ	 იქნას	 ლანჩხუთის	 მუნიციპალიტეტის	 საკრებულოს	 2022	 წლის	 25
მაისის	მორიგი	სხდომის	დღის	წესრიგის	პროექტში.

2.მომხსენებლად	 განისაზღვროს	 ლანჩხუთის	 მუნიციპალიტეტის	 მერიის



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

საფინანსო-საბიუჯეტო	სამსახურის	უფროსი	როლანდ	ლაშხია.

საკრებულოს	თავმჯდომარემ,	 ბესიკ	ტაბიძემ	 კენჭი	 უყარა	 განკარგულების
პროექტს.

კენჭისყრას	ესწრებოდა	ბიუროს	9	წევრი.

მომხრე	ბიუროს	9	წევრი,	წინააღმდეგი	არც	ერთი.

სხვადასხვა	საკითხები:

მუნიციპალიტეტის	 საკრებულოს	 თავმჯდომარის	 პირველმა	 მოადგილემ	 ემზარ
თევდორაძემ	აღნიშნა,	რომ	საქართველოს	ბანკის	ეზო	და	შესასვლელი	 ძალიან
ცუდ	 მდგომარეობაშია.	 მან	 მიმართა	 მუნიციპალიტეტის	 მერს,	 რომ	 იქნებ
წერილობით	 მიემართოს	 ბანკის	 ხელმძღვანელობას	 ბანკის	 მიმდებარე
ტერიტორიის	მოწესრიგებასთან	დაკავშირებით.

მუნიციპალიტეტის	 მერმა	 განმარტა,	 რომ	 საკითხის	 შესახებ	 ინფორმირებულია
ბანკის	 ხელმძღვანელობა	 და	 შეიძლება	 მიმდინარე	 წლის	 სექტემბრის	 თვეში
დაიწყოს	აღნიშნული	ტერიტორიის	მოწესრიგება.

მუნიციპალიტეტის	 საკრებულოს	 თავმჯდომარის	 პირველმა	 მოადგილემ	 ასევე
აღნიშნა,	რომ	გამოცხადებული	იყო	ტენდერი	აცანის,	ჩოჩხათი-სუფსის	და	ლესა-
ჭინათის	 დამაკავშირებელი	 გზების	 რეაბილიტაციის	 70	 000	 ლარიან	 პროექტზე,
რომელიც	22	000	ლარად	მოიგო	ერთ-ერთმა	 კომპანიამ.	 მან	 ვარაუდი	გამოთქვა
იმის	 თაობაზე,	 რომ	 შეუძლებელია	 22000	 ლარად	 ტენდერის	 პირობებით
გათვალისწინებული	 სამუშაოების	 სრულფასოვნად	 და	 ვადების	 ფარგლებში
შესრულება,	 რაც	 ბადებს	 პროექტის	 ჩავარდნის	 ეჭვს.	 მას	 მიზანშეწონილად
მიაჩნია,	 წერილობით	 მიემართოს	 ცენტრალურ	 ხელისუფლებას,	 რათა
გამოაცხადოს	 ტენდერი	 დაპროექტება-მშენებლობაზე,	 რადგან	 ამ	 კუთხით
აუცილებლად	და	დროულად	მისაღებია	რაღაც	ზომები.

ლანჩხუთის	მუნიციპალიტეტის	მერმა	ალექსანდრე	სარიშვილმა	განმარტა,	რომ
პროექტის	 მომზადებასთან	 დაკავშირებით	 გამოაცხადეს	 70000	 ლარის
ღირებულების	 ტენდერი,	 რომელიც	 გამარჯვებულმა	 კომპანიამ	 მოიგო	 22000
ლარად,	 მაგრამ	 სიტუაციის	 ადგილზე	 გაცნობის	 შემდეგ	 განაცხადა,	 რომ	 ამ
თანხით	აღნიშნული	პროექტს	ვერ	გააკეთებდა.

მერიის	 იურიდიული	 სამსახურის	 უფროსმა	 შოთა	 ჩაგუნავამ	 აღნიშნა,	 რომ
შემსრულებელთან	გაფორმებული	იყო	ხელშეკრულება.	აქედან	გამომდინარე,	მას
დაეკისრება	საჯარიმო	სანქციები	და	თავიდან	გამოცხადდება	ტენდერი.

ამით	ბიუროს	სხდომამ	მუშაობა	დაასრულა.

ბესიკ	ტაბიძე

ლანჩხუთის	მუნიციპალიტეტის	საკრებულო-
საკრებულოს	თავმჯდომარე

